
ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԵՎ ՈՉ ՆՅՈՒԹԱԿԱՆ ԱԿՏԻՎՆԵՐ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը

Նախագծի ընդունման համար հիմք է հանդիսանում Բիզնես Արմենիա  Հիմնադրամի առաջարկը՝ նվիրաբերության ձևով գույքի, ոչ նյութական ակտիվների նկատմամբ իրավունքների և նյութերի հանձնումը ՀՀ էկոնոմիկայի նախարարությանը։
2. Ընթացիկ իրավիճակը և խնդիրները

«Կառավարության կառուցվածքի և գործունեության մասին» ՀՀ օրենքում փոփոխություններ և լրացումներ կատարելու մասին 2019 թվականի մայիսի 8-ի ՀՕ-31-Ն օրենքի 14-րդ հոդվածի 4-րդ մասի համաձայն՝ Հայաստանի Հանրապետության գյուղատնտեսության նախարարությունն ու Հայաստանի Հանրապետության տնտեսական զարգացման և ներդրումների նախարարությունը միաձուլման ձևով վերակազմակերպվել են՝ ստեղծելով Հայաստանի Հանրապետության էկոնոմիկայի նախարարություն։ 
Ներկայումս՝ նախարարության աշխատակիցների բնականոն  աշխատանքային պայմանները ամբողջովին ապահովել հնարավոր չէ, քանի որ  նախարարությունում առկա չեն բավարար քանակի գրասենյակային գույք և համակարգչային տեխնիկա, պայմանավորված նախկին գյուղատնտեսության նախարարության տեղափոխության  ընթացքում գույքի որոշակի քանակի վնասմամբ և առկա գույքի բնական մաշվածությամբ։  
3. Կարգավորման նպատակը և բնույթը

Բիզնես Արմենիա  Հիմնադրամի կողմից ներկայացված առաջարկի ընդունմամբ նախարարությունը կհամալրվի գրասենյակային գույքով և համակարգչային տեխնիկայով:

4. Նախագծի մշակման գործընթացում ներգրաված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից։
5. Ակնկալվող արդյունքները
Որոշման նախագծի ընդունմամբ հնարավոր կլինի ապահովել նախարարության աշխատակիցների բնականոն  աշխատանքային պայմանները:
6․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«Որպես նվիրաբերություն գույք և ոչ նյութական ակտիվներ ընդունելու եվ գույք ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում:
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
Նախագիծը բխում է ՀՀ կառավարության օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածով հաստատված ՀՀ կառավարության ծրագրից՝ (2021-2026թթ․) 6-րդ գլխի « Ինստիտուցիոնալ զարգացում» բաժնի 6․7 Պետական գույքի արդյունավետ կառավարում» ենթաբաժնի միջոցառումներից։ Մասնավորապես՝ պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց երկարատև վարձակալության և անհատույց օգտագործման տրամադրման միջոցով ապահովվելու են տվյալ գույքի հիմնանորոգումը և վերակառուցումը:

